Татарстан Республикасы

Апас муниипаль районы

Зур Күккүз урта гомуми белем бирү мәктәбе
Сезнең тормыш - үзе батырлык
(Бөек Ватан сугышы һәм тыл ветераннары белән очрашу)
Тәрбия эшләре буенча 

директор урынбасары

Миннуллина Фәнзилә Ф.

Сәхнә ябык. Лирик көй ишетелә.Сәхнә ачыла.Көй акрыная.
Ике алып баручы чыга.
1 нче алып баручы :

Исәнмесез,кунаклар,сугыш һәм хезмәт ветераннары !

2 нче алып баручы :

Исәнмесез авыл уңганнары ! Исәнмесез,апалар,абыйлар,әтиләр-әниләр,әбиләр һәм бабайлар !

1 нче алып баручы :

Бүген без,сезнең батырлыкларга яңадан бер кабат сокланыр өчен ,сезгә дан һәм мәдхия җырлар өчен һәм сезнең түземлелегез,сабырлыгыгыз алдында баш ияр өчен бу залга җыелдык.

2 нче алып баручы :

Хөрмәтле сугыш һәм тыл ветераннары !Сезнең барыгызны да бөек тантана,зур шатлык –Бөек Җиңүнең 70 еллык бәйрәме белән котлыйбыз.
1 нче алып баручы :

Илебез күгенең 70 ел буена аяз булуы белән без сезгә бурычлы.Озын гомер,тыныч көннәр насыйп булсын сезнең барыгызга да !

шигырь :  
     
                              Матурлыгы өчен бу көннәрнең

Кемнәр генә корбан булмаган

Исемнәрен тарих безгә үзе

Саклый килә ерак еллардан !

Туган ил хакына !

Туган җир хакына,

Авылдашлар башларын салдылар

Без илдә үссен дип

Иделдә йөзсен дип

Мәңгегә чит илдә калдылар.

2 нче алып баручы :
Хөрмәтле кунаклар ! Бу Җиңү зур корбаннар аша килде һәм менә 70 ел инде илебез халкы тыныч тормышта тормышта яши.4 ел сугыш дәвамында халкыбыз тудырган зур батырлыклар һәм кичергән зур газаплар 70 ел буена,100 ел буена да онытырлык түгел.Каһарманнар даны мәңгелек !
1 нче укучы :


Күп илләрне кара күмер ясап

Үлек белән түшәп юлларны
Канга туймас Гитлер безгә табан

Суза хэзер шакшы кулларын.

Җиребезне безнең кол итмәкче

Кол итәргә азат халыкны

Хыяллана фашист,этләреннән

Талатырга бездән байлыкны.

Көлеп аккан көмеш чишмәбездә

Канга баткан кулын юмакчы

Балабызны килеп бумакчы.

Юк бу илдә урын юлбасарга

Үз башына төшәр хәсрәте

Туплар булып ява явызларга

Халкыбызның ачы нәфрәте

Тыныч иде әле таңнарыбыз

Аяз иде әле иртәләр

Дошман басып керде илебезгә

Ир-егетләр яуга китәләр.

2 нче алып баручы :

           22 июнь.Таң  атып килә.Гүзәл авыллар,шәһәрләр тыныч йокыда.Әниләрнең җылы куенында тәмле төшләр куреп,нәни сабыйлар изрәп йоклыйлар.Шул вакытта,канга туймас фашист этләре безнең чикне бозып,авылларны,шәһәрләрне үлем утына тоттылар.Бөек Ватан сугышы башланды.

    (Фонограмма : Левитан тавышы.Сугыш башлануы хәбәр  ителә).

Берни белми изрәп йоклаган сабыйлар зәңгәр күккә карап хәрәкәтсез калдылар.Зәңгәр күкне канлы корым каплады.

Аяусыз сугыш башланды.

Бөек Ватан сугышына безнең авылдан 218 кеше китте.

     (Сугышка китү күренеше күрсәтелә)

Җыр :Хафизов Расим абый. “ Аерылабыз .”

Ә хәзер шушы көннәр хатирәләре белән уртаклашу өчен сүзне Мөхэммэтшин Мөбарәк абыйга бирәбез. ( Ветеран сөйли.)

  “Изге сугыш” көе ишетелә.
            Ул елларны ничек онытасын,-

    Ил язмышы кылыч йөзендә

    Ир-егетләр китте яу кырына

    Алып көче тоеп үзендә.

    Ирләр китте,кызлар елап калды

    Шаулап калды иген өлгереп

    Басу капкасына чаклы озата барды

    Яше-карты,барысы өзелеп.

    Ирләр китте,кызлар елап калды

    Елап калды күпме хатыннар.

   Туйда кигән күлмәкләре калды

    Күпме бала калды ятимнәр.

                     Музыка бетә.
Әйе,авылда картлар,хатын-кызлар һәм балалар гына калды.Ә тормышны алып барырга кирәк иде-игенен дә игәргә,балаларны да ач-ялангач итмәскә,сугышка төрле җылы киемнәр дә әзерләп җибәрергә,гомер буе бетмәс төсле тоелган налогын да илтеп түләргә кирәк иде.

  Ләкин сез сынмадыгыз,сыгылмадыгыз.Хәзер шул еллар турында әйтеп китү өчен сүзне Зур Күккүз авылы ветераннары исеменнән Нургалиева Әминә апага бирәбез.
                       Ветеран сөйли.
Ә хәзер шул чорда сезнең яратып җырлаган  җырларыгызның  берсен- “Уракчы кыз” җырын ишетерсез.Нәкый Исәнбәт сүзләре,халык көе.Аны Гөлгенә Яруллина башкара.
                         Җыр. “Уракчы кыз”
Дошман белән көрәш аяусыз булды.Меңнәр,миллионнар илебез өчен үз-үзләрен аямыйча көрәштә башларын салды.
                              Басты халык,данлы батыр халык

Коралланып корыч сафларда

Барды ташып,ярсып,давылланып

Килмешәкне кырып ташларга.

Раслар өчен матур идеябезнең

Хисебезнең бөтен сафлыгын

Барыр юлның,уй һәм эшләр эшнең

Гаделлеген,көчен,хаклыгын.

Ветеран Нургалиев Гомәр ага сөйли.
 Шигырь   М.Җәлил “Бүреләр”.Ринат Нәбиев сөйли.
Авыр,бик авыр еллар иде.ләкин түзделәр,иреннэреннэн кан саркыганчы түзделәр. Дошманны тизрәк туган җиребездән куып чыгару. Бу олы максатка ирешүдә Зур Күккүз авылы халкы да йөрәкләреннән өзеп, улларынбирде.Авыл язмышы ил язмышына кушылды.Авылдашларның сугыш кырындагы хәбәрләрен хатлар аша белеп тордык.
   Ай ул кош теледәй солдат хатлары !Күпме кеше тилмереп көтте аларны.Һәр гаиләгә килгән кайгыны да,шатлыкны да бергә кичерә иде авыл халкы.Хәсрәт белән янәшә йөргән шатлык та килә иде кешеләргә.Шушы ике нәрсә йөрәкләрне телгәли иде.

      Безнең бүгенге бәйрәмебездә 70 еелдан артык бер-берсен аңлап,яратып яшәгән сугыш ветераннары Рокыя апа һәм Мөбарәк абый Мөхәммәтшиннар да катнаша.Сугыш башлану белән, Мөбарәк абый һәм Рокыя апа арасында өчпочмаклы содат хатлары йөри.Соңрак Рокыя апа үзе дә сугышка алына.Һәр көнне үзәк өзгеч хәбәрләрдән торган ул көннәрнең шаһиты, Бөек Ватан сугышы һәм хезмәт ветераны Рокыя апага сүз бирәбез.

1) Рокыя апа

2) Мөбарак абый    сөйлиләр.

Шигырь.  “Чын мәхәббәт бар ул”

             Әминә апа сөйли.

    А.Б.  Ирләре,уллары,туганнары зур батырлыклар күрсәткәндә,тылдагы хатын-кызларыбыз үзләрен аямыйча эшләделәр.

Чабатадан,тездән суга батып 

Язгы чәчү җитәр алдыннан

Чыгып киткән икән симәнәгә
Хатын-кызлар безнең авылдан.

Сыерлары юлда ятып калган

Җилкәләргә күчкән симәнә

Бу турыда бүген сөйләгәндә

Әнкәй һаман елап җибәрә

Кырык,илле чакрым язгы суда-

Кайталмасаң,илең ач кала

Хатыннарда тик бер генә хәсрәт

Һәр йорт саен көтә ач бала.

Әтиләрнең сугышып йөргән чагы

Безнең яңа туган ел булган

Капчык аскан егермеләп хатын

Басуларга кайтып егылган

Орлык кайткан безгә гомер булып

Без ни бирдек икән кайтарып?

-Әниләрнең әле яшәр чагы,

Китәләр шул иртә картаеп.

Бер шырпысыз түзгән, керосинсыз

Чәй-шикәрсез түзгән авыл ул.

Тәпи йөрер-йөрмәс бала-чага

Буразнадан билчән утаган.

Илгә икмәк,авыл-үзе өчен

Көлчә салган алабутадан

Бер бәләкәй көлтә ега алган

Ул чорларның нужа хуҗасын

Олылар күк күтәргән бит шулар

Ил хәсрәтен,Ватан нужасын.

            А.Б.Балачагын,яшьлекләрен сугыш урлаган,шулай да эштән арып кайткан килеш,ач-ялангач килеш,су буйларында,кичке уеннарда,аулак өйләрдә күңел ачарга үзләрендә көч-дәрт тапкан сугыш чоры яшьләре өчен тальянчылар башкаруында халкыбыз көйләрен ишетерсез.

       Хөрмәтле тыл фидакарьләре!Авылда нинди эш булса,шуларның барысы да сезнең язмышыгыз иде.Шул чорларны искә алу өчен сүзне хезмәт ветераны Роза апа Фатхуллинага бирәбез.
Роза апа сөйли
       А.Б.  Совет халкы,4 елдан артык кан коеп,үз имнлеген генә саклап калмады,фашизм изүе астында газапланучы тугандаш халыкларга да азатлык алып бирде.Яшәү өчен,авылдашларыбызның бәхетле киләчәге өчен,күпме авылдашларыбызның гомере киселде.Ниһаять,зур корбаннар биреп алынган Җиңү көне килде.
             1945 ел,9 май. (Җиңү көе ишетелә ).
Хөрмәтле Нурулла абый!Сез беренче Җиңү шатлыгын кая кичердегез?Җиңү хәбәрен кая ишеттегез?

                                  Ветеран сөйли.

                      Бер кайтырбыз,диеп,киткән юлдан,

                      Китсәләр дә,алар кайтмады

                     Алар өчен бары җилләр генә

                     Ачып-ябып йөри капканы.

Бер кайтмасак,бер кайтырбыз дип китсәләр дә,күпме авылдашыбыз туган туфрагын күрү бәхетенә ирешә алмады.Алар еракта мәңгелек йокыга
талдылар.Туган җирләре өчен башларын салган бу батырларны онытырга безнең хакыбыз юк.Алар безнең белән,безнең арада.
     Җыр : “Хәбәрсез югалганнар”.

           Миңнуллина Фәнзилә башкара.
А.Б. Хөрмәтле кунаклар,ветераннар!
    Безнең якты киләчәгебез,сабыйларның тыныч йокысы өчен башларын салган авылдашларыбызны хөрмәтләр 1 минут тынлык белән искә алыйк.
Бер минут тынлык.

                               Җыр.”Алар кайтмады.”

                          Тагирова Наҗия апа башкара.

А.Б. Менә 70 ел  инде тыныч хезмәт фронтында эш кайный.Ләкин сугыш китергән тирән хәсрәт,яралар һаман да үзен сиздерә.Ветераннарның күкрәгендә кыймылдаган мина кыйпылчыгы аша,эти сүзен әйтергә тилмереп үскән сабыйлар аша,ничә еллар буена көткән аналар аша,әле һаман бер-берсен эзләүче фронтташ дуслар аша.

       Хөрмәтле сугыш һәм хезмәт ветераннары !

Сезне бәйрәмегез белән чын күңелдән котлыйбыз.

                          Күпме утлар,күпме сулар аша

                          Мең үлемгә үчле күз атып

                          Европаны азат итә-итә

                          Килде монда илем солдаты.
                          Ятимнәргә назлы ата булып

                          Нәни кызны кысып куенына

                          Күтәрелде гранит пьедесталга

                          Сугышларга киртә куйды да.

                          Тора басып уяу сакчы сыман

                          Еракларны иңли карашы

                          Җир өстенә якты  өмет булып

                          Нурлар сирпи Җиңү кояшы.
Укучылар ветераннарга чәчәкләр бүләк итәләр.Кичә шуның белән тәмамлана.

